
  

 

 

 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ 

ᓄᓇᕗᒻᒥᑦ ᐋᓐᓂᐊᕕᑦ ᑐᐊᕕᖕᓇᒃᑐᒃᑯᑦ ᐱᔨᑦᑎᕋᐅᑎᑦ ᕿᑲᕐᓇᒥᑦ 

ᒪᑐᓯᒪᑎᓪᓗᒋᑦ 
 

ᐱᒋᐊᕐᕕᖓ:  ᑎᓯᐱᕆ 20, 2023 

ᐃᓱᓕᕝᕕᖓ:  ᔭᓄᐊᕆ 2, 2023 

ᓄᓇᕗᓕᒫᒧᑦ 60 ᑎᑦᑕᑯᓗᐃᑦ         

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᖅᐳᑦ ᒐᕙᒪᒃᑯᓐᓂ ᐊᒻᒪᓗ ᓄᓇᕗᒻᒥ ᐱᓕᕆᖃᑎᒌᓂᑦ 

ᓄᓇᕗᒻᒥᐅᑦ ᐋᓐᓂᐊᕕᖕᒥᑦ ᐱᔨᑦᑎᕋᖅᑕᐅᔾᔪᑎᓂᒃ ᐊᑐᐃᓐᓇᐅᖁᓪᓗᒋᑦ ᐃᖅᑲᓇᐃᔭᖅᑎᑭᒃᓴᕐᓂᕐᓗ 

ᑲᒪᒋᔭᐅᓗᑎᒃ. 

ᐱᒋᐊᕐᓗᓂ ᑎᓯᐱᕆ 21, 2023-ᒥᑦ, ᔮᓄᐊᕆᐅᑉ ᐱᒋᐊᕐᓂᖓᓄᑦ, ᐃᓚᖏᑦ ᓄᓇᕗᒻᒥᑦ ᓄᓇᓖᑦ 

ᓂᕆᐅᖕᓂᐊᕐᐳᑦ ᐋᓐᓂᐊᕕᖏᓐᓂᑦ ᑐᐊᕕᖕᓇᕐᑐᓂ ᐱᔨᑦᑎᕋᕐᓂᐊᕐᓂᖏᓐᓂᑦ ᐅᕝᕙᓘᓐᓃᑦ 

ᒪᑐᓯᒪᓚᐅᑲᒃᓗᑎᒃ.  

ᒫᓐᓇᐅᔪᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓂᕆᐅᒃᑐᑦ ᒪᕐᕉᖕᓂ ᒪᑐᓯᒪᔪᖃᕐᓂᐊᕐᓂᖏᓐᓂᑦ 

ᓄᓇᓕᖕᓂᑦ: 

ᓄᓇᓕᒃ  ᐱᒋᐊᕐᕕᖓ  ᐃᓱᓕᕝᕕᖓ 

ᑭᙵᐃᑦ ᑎᓯᐱᕆ 21 ᑎᓯᐱᕆ 24 

ᐃᒃᐱᐊᕐᔪᒃ ᑎᓯᐱᕆ 28 ᔭᓄᐊᕆ 2 

 

ᒪᑐᓯᒪᖃᑦᑕᕐᓃᑦ ᐱᔾᔪᑎᖃᖅᑎᑕᐅᓂᐊᖅᐳᑦ ᐊᔪᕐᓇᖅᑐᖅᓯᐅᖃᑦᑕᕐᓂᖏᓐᓂᒃ  ᐃᓇᖏᖅᑎᒃᓴᓂᒃ 

ᑲᓇᑕᓕᒫᒥ ᐃᓗᐊᖅᓴᐃᔨᑭᒃᓴᕐᓂᖏᓐᓄᑦ. ᑭᐅᔾᔪᑕᐅᓪᓗᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐅᐸᓗᖓᐃᔭᖅᓯᒪᔾᔪᑎᒥᑦ ᐋᖅᑭᒃᓱᐃᓯᒪᔪᑦ ᐸᕐᓇᐅᑎᒥᑦ ᑲᔪᓯᔪᓐᓇᖁᓪᓗᒋᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔨᑦᑎᕋᐅᑎᖏᑦ ᐊᒃᑐᖅᑕᐅᔪᓂᑦ ᓄᓇᓕᖕᓂᑦ, ᑖᒃᑯᐊ 

ᐊᒃᓱᕈᒻᒪᕆᒡᓗᑎᑦ ᐃᖅᑲᓇᐃᔭᖅᑎᒃᓴᐅᔪᓂᑦ ᕿᓃᓐᓇᖅᑎᓪᓗᒋᑦ ᐱᓕᕆᔪᒃᓴᓂᒃ. 

ᓄᓇᓕᖕᓂᑦ ᑖᒃᑯᓂᖓ ᐋᓐᓂᐊᕐᕕᖏᑦ ᒪᑐᓯᒪᔭᐅᓂᐊᖅᑐᓂᑦ ᐅᕝᕙᓘᓐᓃᑦ ᐃᓚᐃᓐᓇᖏᓐᓂᑦ 

ᐱᔨᑦᑎᖅᑕᐅᓂᐊᖅᑐᓂᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᖅᑎᑦᑎᓂᐊᖅᑐᑦ ᐃᑭᐊᖅᑭᕕᒃᑰᖓᓗᒋᑦ 

ᑕᑯᔭᐅᔪᑦ, ᐊᐅᓪᓚᖅᑎᑕᐅᓗᑎᑦ ᐊᒻᒪᓗ ᑖᒃᑯᓄᖓ ᑐᐊᕕᕐᓇᖅᑐᓕᕆᔨᓄᑦ ᐱᔨᑦᑎᕈᑕᐅᕙᒃᑐᓂᑦ 

ᑖᒃᑯᐊ ᐃᑲᔪᖅᑕᐅᔪᓐᓇᖁᓪᓗᒋᑦ ᐃᑲᔪᖅᑕᐅᔭᕆᐊᓖᑦ. ᐅᖄᓚᕝᕕᐅᖏᓐᓇᕈᓐᓇᕐᓂᐊᖅᑐᑦ 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᐃᑦ ᐊᑐᐃᓐᓇᐅᔪᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᐊᓐᓂᐊᕐᕕᓕᐊᕈᒪᔪᑦ ᖃᕆᑕᐅᔭᒃᑯᓪᓗ ᐃᑲᔪᖅᑐᐃᔨᓄᑦ ᐱᔨᑦᑎᕋᖅᑕᐅᖁᔭᐅᓗᑎᒃ. ᐅᖄᓚᔪᑦ 

ᑐᕌᑲᐅᑎᒋᑐᐃᓐᓇᕆᐊᓖᑦ ᐊᓯᐊᓄᑦ ᓄᓇᓕᖕᓄᑦ, ᐊᒻᒪᓗ ᐅᖄᓚᔪᑦ ᐃᓕᓯᑦᑕᐃᓕᖁᔭᐅᔪᑦ 

ᐅᑕᖅᑭᑎᑕᐅᒐᓗᐊᖅᐸᑕ ᐊᓯᐊᓄᑦ ᑐᕌᖅᑎᑕᐅᓇᓱᖕᓂᖓᓄᑦ.  

ᒪᑐᓯᒪᓚᐅᑲᒃᑎᓪᓗᒋᑦ, ᑐᐊᕕᕐᓇᖅᑐᓕᕆᔩᑦ ᓄᓇᓕᖕᓃᖃᑦᑕᓛᖅᑐᑦ ᑐᐊᕕᕐᓇᖅᑐᖃᓕᖅᐸᑦ 

ᐱᓕᕆᔨᐅᖃᑦᑕᓛᖅᑐᑦ, ᐅᕝᕙᓘᓐᓃᑦ ᐃᓅᓯᕐᒧᑦ ᐊᒃᓱᕈᕐᓇᖅᑐᒃᑰᖅᑐᓄᑦ ᑲᒪᒋᔭᐅᔾᔪᑎᓄᑦ. 

ᐃᖅᑲᓇᐃᔭᖅᑏᑦ ᐃᑲᔪᖃᑦᑕᖅᑐᑦ ᐊᑐᐃᓐᓇᐅᓂᐊᖅᑐ ᐅᖄᓚᐅᑎᒃᑯᑦ ᐃᑲᔪᖅᑕᐅᔭᕆᐊᓕᖕᓄᑦ 

ᒪᑯᓄᖓ ᐄᔭᒐᖅᑖᕆᐊᓕᖕᓄᑦ ᐊᒻᒪᓗ ᐋᓐᓂᐊᕐᕕᖕᒧᑦ ᐊᐅᓪᓚᕆᐊᓕᖕᓄᑦ. 

ᐄᔭᒐᖅᑖᕆᐊᖃᕐᓂᐊᕈᕕᑦ, ᒪᑐᓚᐅᙱᓐᓂᖏᓐᓂᒃ ᐱᕙᒌᖁᔭᐅᕗᑎᑦ ᐄᔭᒐᖅᑖᕆᔭᕆᐊᓕᒃᑎᑦ 

ᑭᖑᕙᖅᑎᑕᐅᖁᓇᒋᑦ. 

ᑐᐊᕕᖕᓇᕐᑐᓄᑦ ᐱᔨᑦᑎᕋᐅᑎᑦ ᐊᒻᒪᓗ ᒪᑐᓯᒪᓂᑦ ᐊᓯᔾᔨᑐᐃᓐᓇᕆᐊᓕᑦ ᒪᓕᒃᓗᒋᑦ ᐃᖅᑲᓇᐃᔭᕐᑎᑦ 

ᐊᑐᐃᓐᓇᐅᔪᑦ. ᓄᑖᙳᕆᐊᖅᓯᒪᔪᓂᒃ ᑐᓴᖅᑎᑦᑎᔪᖃᖃᑦᑕᕐᓂᐊᖅᐳᖅ ᑕᒪᒃᑯᐊ ᒪᓂᒪᓕᕌᖓᑕ.    

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᑖᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᓂᕐᒧᑦ ᐊᐅᓚᑦᓯᔨ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca 

mailto:xxxxxxx@gov.nu.ca

